BOSNA | HERCEGOVINA
FEDERACIJA BOSNE | HERCEGOVINE
ZENICKO-DOBOJSKI KANTON
GRAD ZENICA

OBRAPDIVAC: SLUZBA ZA FINANSIJE

I1ZVJESTAI
O PROVEDENOJ JAVNOJ RASPRAVI NA
NACRT BUDZETA GRADA ZENICA ZA 2023. GODINU |
NACRT ODLUKE O 1IZVRSAVANJU BUDZETA
GRADA ZENICA ZA 2023. GODINU

Zenica, februar 2023. godine



IZVJESTAJ O PROVEDENOJ JAVNOJ RASPRAVI NA
NACRT BUDZETA GRADA ZENICA ZA 2023. GODINU |
NACRT ODLUKE O IZVRSAVANJU BUDZETA GRADA ZENICA ZA 2023. GODINU

Na 29. sjednici Gradskog vije¢a Zenica, odrzanoj dana 16.01.2023. godine, utvrdeni su
Nacrt BudZeta Grada Zenica za 2023. godinu i Nacrt Odluke o izvrSavanju Budzeta za 2023. godinu,
te su isti upuceni na javnu raspravu u trajanju od 10 dana od dana odrzavanja sjednice Gradskog
vije¢a, odnosno zaklju¢no sa 26.01.2023. godine.

Utvrdeni Nacrt BudZeta Grada Zenica za 2023. godinu, ObrazloZzenje Nacrta BudzZeta Grada
Zenica za 2023. godinu i Nacrt Odluke o izvrSavanju BudZeta Grada Zenica za 2023. godinu sa
Obrazlozenjem objavljeni su na web stranici Grada Zenica (www.zenica.ba).

Na samoj sjednici vijecnici su iznijeli svoje primjedbe, prijedloge i sugestije, i na vecinu
primjedbi predlagac je odmah dao svoj stav.

Predlagac je dana 23.01.2023. godine, uputio Javni poziv za odrzavanje Javne rasprave o
Nacrtu BudZeta Grada Zenica za 2023. godinu i Nacrtu Odluke o izvrSavanju Budzeta Grada Zenica
za 2023. godinu, kojim su pozvani svi zainteresovani subjekti (predstavnici sluzbi, politicki subjekti
koji imaju vije¢nike u Gradskom vijeéu Zenica, predstavnici UdruZenja privrednika/poslodavaca
Grada Zenica, predstavnici mjesnih zajednica sa podrucja Grada Zenica, predstavnici udruzenja
koja djeluju na podruéju Grada Zenica, zainteresovani gradani i svi drugi zainteresovani subjekti)
da dana 25.01.2023. godine prisustvuju Javnoj raspravi. Javni poziv objavljen je u elektronskim
medijima i na sluzbenoj web stranici Grada.

U toku javne rasprave dostavljene su primjedbe, prijedlozi i sugestije na Nacrt Budzeta
Grada Zenica za 2023. godinu i Nacrt Odluke o izvrSavanju Budzeta Grada Zenica za 2023. godinu, a
Sluzba za finansije je iste proslijedila nadleznim budzetskim korisnicima na razmatranje i nadlezno
postupanje.

U nastavku dajemo pregled dostavljenih primjedbi, prijedloga i sugestija sa stavom
predlagaca, odnosno nadleznog budzetskog korisnika.

1. Vijeénik Osman Suvali¢ i Udruzenje gradana Romske suze - Romane ASVA Zenica predlozili
su da se Prijedlogom Budzeta za 2023. godinu planiraju sredstva i za:
- sufinansiranje zdravstvenog osiguranja pripadnika romske populacije i gradana Grada
Zenica u iznosu od 35.0000,00 KM i
- finansiranje rada udruzenja "Romske suze" za dopunsko obrazovanje romskog jezika,
kulture i historije u iznosu od 7.000,00 KM.



Stav predlagaca

Stav resorne sluzbe - Sluzbe za socijalnu zastitu, stambene poslove i drustvene djelatnosti
je sljededi:

- oblast zdravstvenog osiguranja je regulisana Zakonom o zdravstvenom osiguranju FBiH i
kantonalnim propisima. Medutim, i pored toga Prijedlogom BudZeta planirana su sredstva
za ove namjene u iznosu od 35.000,00 KM, uz napomenu da je prethodno neophodno
izvrSiti izmjenu kantonalnih propisa u smislu iznalazenja rjeSenja za realizaciju navedenih
sredstava,

- bududi da se planirana sredstva za finansiranje rada udruzenja rasporeduju putem javnih
poziva, kao i finansiranjem programskih aktivnosti nevladinih organizacija/civilnih drustava
po pojedinacnim zahtjevima, neophodno je da se na iste prijavi i udruzenje Romske suze -
Romane ASVA.

2. UdruZenje veterana BiH rata i odbrane bosanske c¢asti predloZili su da se planiraju sredstava
za realizaciju projekta "lzgradnja jarbola i zastave drzave BiH u MZ Gradiste" Zenica, u iznosu od
100.000,00 KM.

Takode, Almir Camdzi¢ predsjednik udruzenja RVI i Klub vije¢nika BHI-KF traZili su povecanje
sredstava na budZetskoj poziciji "Transferi za finansiranje programa i projekata udruzenja i
organizacija boracke populacije".

Stav predlagaca

U okviru Sluzbe za boracko-invalidsku zastitu, na budzetskoj poziciji "Transferi za
finansiranje programa i projekata udruzenja i organizacija boracke populacije" Nacrtom Budzeta za
2023. godinu planirana su sredstva u iznosu od 200.000,00 KM, i ista se realizuju prema
dostavljenim zahtjevima i provedenim javnim pozivima. Predlagac je razmotrio i prihvatio ovaj
prijedlog, i u skladu sa trenutnim moguénostima, Prijedlogom Budzeta uvecao sredstva na ovoj
poziciji za iznos od 50.000,00 KM.

3. Advokat Jasmin Mutapci¢, kao punomocnik tuZitelja - mjeStana naselja Pecuj, predlozio je
da se u Prijedlogu BudzZeta Grada Zenica za 2023. godinu odrede sredstva za isplatu naknade Stete
istima u duznom iznosu po presudama nadleznih sudova.

Stav predlagaca

U skladu sa ¢lanom 138. stav 6. Zakona o izvrSnom postupku (Sluzbene novine FBiH broj
32/03, 52/03, 33/06, 39/06, 39/09, 35/12 i 46/16) u Prijedlogu BudZeta Grada Zenica za 2023.
godinu, na poziciji "Prisilno izvrSenje pravosnaznih sudskih rjeSenja koje realizuje banka" planirana
su sredstva u iznosu od 250.000,00 KM. Ova sredstva realizuje banka po redoslijedu izvrsenja
sudskih presuda.

4. Javna ustanova Predskolski odgoj i obrazovanje Zenica dostavila je svoje sugestije na
utvrdeni Nacrt BudzZeta za 2023. godinu, te predlaze:



- povecanje sredstava planiranih na budzZetskoj poziciji "Finansiranje djelatnosti predskolskog
odgoja i obrazovanja" sa iznosa od 820.000,00 KM na iznos od 1.500.000,00 KM, a koliko bi
iznosio troSak samo za plaée radnika na godiSnjem nivou i

- povecanje sredstava planiranih na budZetskoj poziciji "Kapitalni transfer JU Predskolski
odgoj i obrazovanje Zenica" sa iznosa od 70.000,00 KM na iznos od 200.000,00 KM.

Stav predlagaca

Predlagac je razmotrio, te djelimi¢no prihvatio dostavljeni prijedlog pod prvom alinejom i
Prijedlogom BudZeta za 2023. godinu na budZetskoj poziciji "Finansiranje djelatnosti predskolskog
odgoja i obrazovanja" planirao iznos od 900.000,00 KM, uz obrazloZenje resorne Sluzbe za
socijalnu zastitu, stambene poslove i drusStvene djelatnosti da je prije opredjeljenja dodatnih
sredstava potrebno izvrsiti finansijsku analizu poslovanja Ustanove, a zbog postojecih problema sa
isplatom redovnih obaveza iste.

Pored navedenog, Grad Zenica iz budZeta plac¢a i troSkove grijanja ove Ustanove direktno JP-u
"Grijanje" d.o.0. Zenica u godisnjem iznosu od cca 130.000,00 KM.

5. Vijecnici Ekrem Tuka, Almir Babaji¢, Aida Halaé, Elvir Puri¢ i Elmir Duvnjak predlazu
uvecanje sredstava na poziciji "Transferi za sport" za iznos od 200.000,00 KM.
Takode, vije¢nik Ekrem Tuka predlozZio je povecanje sredstva na poziciji " Programi i projekti iz
oblasti sporta" za iznos od 20.000,00 KM.

Stav predlagaca

Predlagac je prihvatio prijedloge i Prijedlogom BudZeta za 2023. godinu, na ime sporta
planirana su sredstva u ukupnom iznosu od 2.552.000,00 KM, i to na sljedeéim pozicijama:

"Tekudi transferi za sport" u iznosu od 950.000,00 KM (a Sto je za 200.000,00 KM viSe u
odnosu na Nacrt Budzeta);

- "lzmirenje poreznog duga NK Celik Zenica po zaklju¢enom Sporazumu — reprogram” u
iznosu od 337.000,00 KM;

- "Transferi za sport - besplatna Skola plivanja i skijanja" u iznosu od 5.000,00 KM;

- "Programi i projekti iz oblasti sporta" u iznosu od 40.000,00 KM (a $to je za 20.000,00 KM
viSe u odnosu na Nacrt BudzZeta);

- "Finansiranje rada JP za upravljanje i odrzavanje sportskih objekata d.o.o0. Zenica" u iznosu
od 400.000,00 KM;

- "lzgradnja i uredenje igralista i sportskih terena" u iznosu od 400.000,00 KM;

- "Kapitalni transfer JP za upravljanje i odrzavanje sportskih objekata d.o.o. Zenica za

rekonstrukciju i opremanje otvorenih bazena" u iznosu od 150.000,00 KM;
- "lzgradnja Eko kuée Smetovi" u iznosu od 250.000,00 KM i
- "Transfer za popravku infrastrukture na Borackom jezeru" u iznosu od 20.000,00 KM.

Pored gore navedenog, planirana su i sredstva:

- u ukupnom iznosu od 220.000,00 KM na ime odrZavanja zelenih povrSina sportskih
igralista, te odrzavanje djecijih i sportskih igralista,

- U iznosu od 120.000,00 KM za izradu potrebnih studija i dopuna projektno-tehnicke
dokumentacije za izgradnju zatvorenog bazena,

- U iznosu od 40.000,00 KM za izradu projektne dokumentacije skijaske staze za djecu na

Smetovima i



- uiznosu od 20.000,00 KM za izradu glavnog projekta za rukometni stadion Papirna.

6. JU Muzej Grada Zenica dostavili su primjedbe na Nacrt BudZeta koje se odnose na sljedece:
- da se planiraju sredstva za sufinansiranje plaéa radnika ove Ustanove u iznosu od 25.679,00
KM i
- da se uvecaju sredstva na budzetskoj poziciji "Obnova kulturno-historijskog naslijeda" na
iznos od 50.000,00 KM.

Stav predlagaca

Grad Zenica na ime kulture u Prijedlogu BudZeta za 2023. godinu planira sredstva u
ukupnom iznosu od 1.750.000,00 KM, i to po pozicijama kako slijedi:

- "Tekudi transferi za kulturu" u iznosu od 700.000,00 KM (a Sto je za 90.000,00 KM vise u
odnosu na Nacrt Budzeta),

- "Programi i projekti iz oblasti kulture" u iznosu od 40.000,00 KM (a $to je za 10.000,00 KM
viSe u odnosu na Nacrt Budzeta),

- "Oprema i adaptacija domova iz oblasti kulture" u iznosu od 1.000.000,00 KM, kao i

- "Obnova kulturno-historijskog naslijeda" u iznosu od 10.000,00 KM.

Planirani iznos je za 1.030.000,00 KM, odnosno za 143% veci od iznosa planiranog
BudZzetom za 2022. godinu. Kao $to se vidi u 2023. godini Grad planira uloziti znatna sredstva za
adaptaciju krova objekta JU Bosanskog narodnog pozorista.

Napominjemo da je ¢lanom 11. Zakona o pripadnosti javnih prihoda u Federaciji BiH
(“Sluzbene novine FBiH” broj: 22/06, 43/08, 22/09, 35/14 i 94/15) propisano da se iz kantonalnog
budZeta finansira izmedu ostalog i kultura, a Grad ¢e i u narednom periodu, u skladu sa
mogucnostima, nastojati da pomogne i podrzi rad ustanova iz oblasti kulture.

Isticemo da pored planiranih sredstava za ustanove iz oblasti kulture, Grad direktno placa i
troskove po osnovu potpisanog ugovora sa JP "Grijanje" d.o.0. Zenica o isporuci toplotne energije
za ove ustanove, a Sto na godiSnjem nivou iznosi oko 135.000,00 KM.

7. Vije¢nik Ekrem Tuka dostavio je prijedlog da se u Prijedlogu BudzZeta za 2023. godinu
povecaju planirana sredstva na budzetskim pozicijama "Tekudi transferi za kulturu" i "Programi i
projekti iz oblasti kulture".

Stav predlagaca

Prijedlogom BudZeta za 2023. godinu uvecana su sredstva na poziciji "Tekudi transferi za
kulturu" sa iznosa od 610.000,00 KM na iznos od 700.000,00 KM, a na poziciji "Programi i projekti
iz oblasti kulture" sa iznosa od 30.000,00 KM na iznos od 40.000,00 KM.

8. UdruZenje "EKO FORUM" Zenica dostavilo je primjedbu na Nacrt BudZeta u smislu da se u
Prijedlogu BudZeta za 2023. godinu planira nova pozicija "lzrada projektne dokumentacije za
izgradnju saobradajnice Planinarski dom Smetovi - Svice" u iznosu od 25.000,00 KM.



Stav predlagaca

Gradska uprava provodi aktivnosti na formiranju prijedloga buduceg izgleda i rjeSavanja

buduce namjene prostora na izletistu Smetovi, a u sklopu kojeg ¢e biti rjeSena i saobracajna veza
izletista sa gradom. Pojava velikog broja vozila na izletiStu i na putu do izletista, znacajno ugrozava
boravak gradana u prirodi, te je potrebno ponuditi druga rjeSenja koja ukljuCuju vece koristenje
javnog prijevoza, a znacajno manje koriStenje privatnih vozila.
Tek nakon pripreme plana koji ée odrediti namjene prostora u sklopu izletista, kao i saobracajna
rieSenja do izletista (ukljucujuéi eventualno formiranje jednosmjernog saobracaja prema izletistu),
a uvazavajuci potrebu za kvalitetnijim javnim prijevozom do izletiSta, te ukljucujuéi i dogovor sa
potencijalnim investitorima za izgradnju Zi¢are, Cime se smanjuje potreba za velikim koristenjem
privatnih vozila u pristupu izletista, bice moguée pristupiti izradi projektne dokumentacije za
alternativne saobradajne pristupe do izletiSta Smetovi.

9. Unija studenata Univerziteta u Zenici, vije¢nici Malik Ejubovi¢, Ekrem Tuka i Almir Babaji¢
trazili su povecanje planiranih sredstava na budzetskoj poziciji "Transferi pojedincima - nagrade za
nadarene ucenike, studente, sportiste i dr."

Stav predlagaca

Prijedlogom Budzeta za 2023. godinu, u okviru organizacionog koda 59010001 - Sluzba za
socijalnu zastitu, stambene poslove i drustvene djelatnosti, na budzZetskoj poziciji "Transferi
pojedincima - nagrade za nadarene ucenike, studente, sportiste i dr." planirana su sredstva u
iznosu od 50.000,00 KM, a Sto je za 25.000,00 KM vise u odnosu na Nacrt BudZeta.

10. Vije¢nica Emina Tufekci¢ predlozZila je da se u Prijedlogu Budzeta za 2023. godinu planiraju
sredstva za sufinansiranje sistema solarnih panela na stambenim jedinicama u iznosu od
250.000,00 KM.

Stav predlagaca

Prema stavu resornog Sektora za ekologiju i komunalne poslove tokom 2023. godine
planiraju se objaviti dva javna poziva vezana za energetsku efikasnost, i to:

- Javni poziv etaznim vlasnicima objekata kolektivhog stanovanja za sufinansiranje projekata
poboljSanja energetske efikasnosti stambenih zgrada. U sklopu Javnog poziva predvidena
su tri lota i to: postavljanje termo-izolacione fasade minimalne debljine 10 cm, zamjena
krovova izradenih od azbestnih ploca, te zamjena slojeva ravnog krova i

- Javni poziv za vlasnike individualnih stambenih objekata za sufinansiranje projekata
poboljSanja energetske efikasnosti. U sklopu Javnog poziva predvidena su dva lota i to:
postavljanje termo-izolacione fasade minimalne debljine 10 cm, te nabavka i ugradnja
toplotnih pumpi za grijanje i hladenje.

S obzirom da je za energetsku efikasnost Nacrtom BudZeta za 2023. godinu predviden iznos od
600.000,00 KM, Sektor smatra da su ista dostatna za ova dva javna poziva, a da ¢e se prijedlog za
sistem solarnih panela uzeti u obzir kod planiranja sredstava za narednu godinu. Takode, treba
imati na umu da joS uvijek nije usvojen novi Zakon o obnovljivim izvorima energije i efikasne



kogeneracije, a kojim ¢e biti omoguceno potrosacima da sami proizvedu dio elektricne energije za
vlastite potrebe, umjesto da je kupuju od snabdjevaca.

11. Vijeénici Ekrem Tuka i Elvir Puri¢, zatim Dervi§ Kovacevié, predsjednik MZ Seriéi i
poljoprivrednici s prostora grada Zenica predlozZili su povecanje sredstava na poziciji "Podsticaj
poljoprivrednoj proizvodnji".

Stav predlagaca

Prema stavu resorne Sluzbe za privredu, gradsku imovinu i upravljanje razvojem, a na
osnovu evidencija koje se vode u toj Sluzbi, broj poljoprivrednih proizvodaca na podrucju grada
Zenica se iz godine u godinu smanjuje. Kako bi zadrzali postoje¢u proizvodnju smatraju da je
potrebno uvecati podsticaje za pojedine oblasti i na taj nacin osigurati odrzivost poljoprivredne
proizvodnje na podrucju Grada.

U skladu sa gore navedenim, stav Sluzbe je da postoji osnov za uveéanje predmetne
budzZetske pozicije, i to sa iznosa od 700.000,00 KM na iznos od 770.000,00 KM, a Sto je predlagaci
prihvatio.

Napominjemo, da je za ove namjene u prosloj godini bio planiran iznos od 650.000,00 KM,
tako da je u Prijedlogu BudZeta za 2023. godinu, ovaj iznos uvecan za 18,5%.

12. Klub vijeénika BHI-KF, vije¢nik Elmir Duvnjak i JU Apoteka "Zdravlje" Zenica dostavili su
primjedbe na Nacrt Budzeta, te predlazu da se u Prijedlogu Budzeta za 2023. godinu planiraju
sredstva za troSkove rada cetiri depoa apoteka u iznosu od 100.000,00 KM i za troskove rada
noc¢ne dezure apoteke "Mr. Weiss" u iznosu od 132.000,00 KM.

Stav predlagaca

Prijedlogom Budzeta za 2023. godinu, na ime zdravstvene zastite planirana su sredstva u
ukupnom iznosu od 4.610.000,00 KM, i to na sljedec¢im pozicijama:
- "Transfer za zdravstvo - JU Apoteka Zdravlje Zenica" iznos od 100.000,00 KM,
- "Programi i projekti iz oblasti zdravstva" iznos od 10.000,00 KM i
- "Rekonstrukcija i investiciono odrzavanje ambulanti i depoa apoteka" iznos od
4.500.000,00 KM.

Potrebe za ulaganjem u zdravstvenu zastitu su daleko vece od mogucnosti budzeta, te je
predlagac imajuci to u vidu, planirao veéa sredstva u odnosu na prethodne godine, i to na ime
izgradnje ambulanti, depoa apoteka i hitne pomodci.

Takode, predlagac smatra da je prije opredjeljenja dodatnih sredstva za finansiranje rada
depoa apoteka u ruralnim podrucjima, neophodno utvrditi finansijsku opravdanost postojanja i
rada istih.

13. Vijeénica Aida Hala¢ i UdruZenje za zastitu i spasavanje Zivotinja "Sapa" Zenica dostavili su
prijedlog da se Prijedlogom BudZeta za 2023. godinu planira nova pozicija za kastraciju i
sterilizaciju vlasnickih i napustenih pasa.



Stav predlagaca

Prema stavu resornog Sektora za ekologiju i komunalne poslove, Grad Zenica finansira u
potpunosti sterilizaciju/kastraciju napustenih pasa putem odabranog izvodaca koji upravlja
higijenskim servisom. Prema Okvirnom sporazumu u prosloj godini za ove namjene utroSeno je
12.770,00 KM. Sto se ti€e kastracije/sterilizacije vlasni¢kih pasa isto je obaveza vlasnika/imaoca
napustenih pasa, a u skladu sa Zakonom o zastiti i dobrobiti Zivotinja, kao i obaveza kantonalnog
ministarstva koje je resorno za ovu problematiku.

14. Vije¢nici Namir Skaljo i EImir Duvnjak traZili su poveéanje sredstva na ime finansiranja azila
za napustene Zivotinje.

Stav predlagaca

S obzirom da je Grad Zenica sa odabranim izvodacem koji upravlja higijenskim servisom
potpisao Okvirni sporazum, a koji na godisnjem nivou iznosi 169.474,50 KM, Prijedlogom BudzZeta
Grada Zenica za 2023. godinu planiran je dostatan iznos za ove namjene, odnosno iznos od
170.000,00 KM.

Pored navedenog sporazuma, Grad Zenica je Prijedlogom BudZeta za 2023. godinu planirao
i iznos od 70.000,00 KM za rekonstrukciju i investiciono odrzavanje sklonista za Zivotinje, a Sto je za
20.000,00 KM vise u odnosu na Nacrt Budzeta.

15. Vijeénici Almir Babaji¢, Ekrem Tuka, Elmir Duvnjak, Elvir Puri¢ i Namir Skaljo predloZili su da
se i u 2023. godini planiraju sredstva za finansiranje izdataka za grijanje korisnika socijalne pomoci
u iznosu od 100.000,00 KM.

Stav predlagaca

Predlaga¢ prihvata navedeni prijedlog, te je u odnosu na Nacrt BudZeta, Prijedlogom
BudZeta za 2023. godinu, u okviru JU Centar za socijalni rad otvorena nova pozicija "lzdaci za
grijanje korisnika socijalne pomo¢i" u iznosu od 100.000,00 KM.

16. Vije¢nik Elmin Sabanovi¢ predloZio je da se uvedaju sredstva za rad kulturno-umjetni¢kih
drustava na iznos od 50.000,00 KM.

Stav predlagaca

Prijedlogom BudZeta za 2023. godinu, u okviru organizacionog koda 59010001 - Sluzba za
socijalnu zastitu, stambene poslove i drustvene djelatnosti, na budzetskoj poziciji "Finansiranje
nacionalnih udruzenja, udruzenja nacionalnih manjina i kulturno umjetnickih drustava" planirana
su sredstva u iznosu od 50.000,00 KM, a Sto je za 15.000,00 KM vise u odnosu na Nacrt BudzZeta.

17. Vijeénica Emina Tufekci¢ i Stecajni upravnik JKP "Zenicatrans-prevoz putnika" d.d. Zenica - u
stecaju predlozili su da se planiraju sredstva od 150.374,52 KM za potrebe uvezivanja radnog staza



bivS§im uposlenicima JKP "Zenicatrans-prevoz putnika" d.d. Zenica - u stecaju, a u svrhu
ostvarivanja prava na penziju za osam radnika.

Stav predlagaca

RjeSenjem Opdéinskog suda u Zenici, broj: 43 0 St 188119 20 St od 21.12.2020. godine,
otvoren je steCajni postupak nad imovinom pravnog lica Javno komunalno preduzece
"Zenicatrans-prevoz putnika" d.d. Zenica.

U skladu sa odredbama Zakona o stecaju namirivanje svih potrazivanja, pa i potrazivanja od
strane radnika, u nadleZnosti je stefajnog upravnika. Shodno navedenom, problem uvezivanja
staza za osam radnika treba da rijesi steCajni upravnik iz steCajne mase.

18. Vije¢nik Ekrem Tuka predlozio je da se u okviru Sluzbe civilne zaStite otvori nova pozicija
"Kapitalni transferi neprofitnim organizacijama - zastita i spaSavanje" u iznosu od 15.000,00 KM, a
za nabavku motornog ¢amca za spasavanje.

Stav predlagaca

Predlaga¢ prihvata navedeni prijedlog, te je u odnosu na Nacrt Budzeta, Prijedlogom
BudzZeta za 2023. godinu, u okviru Sluzbe za civilnu zaStitu otvorena nova pozicija "Kapitalni
transferi neprofitnim organizacijama - zastita i spasavanje " u iznosu od 15.000,00 KM.

19. Klub vijeénika BHI-KF, MZ "Nemila" i Sluzba za vodoprivredu, putnu infrastrukturu i mjesne
zajednice predlozZili su da se sredstva na poziciji "Rekonstrukcija i investiciono odrzavanje
vodovodne i kanalizacione mreze" uvecaju za iznos od 260.000,00 KM, a za finansiranje vodovoda
u MZ Nemila.

Stav predlagaca

Predlagac prihvata navedeni prijedlog, tako da je Prijedlogom BudZeta za 2023. godinu na
navedenoj poziciji planiran iznos od 660.000,00 KM.

20. JU Gradska biblioteka Zenica dostavila je primjedbe na Nacrt BudZeta, te predlozila da se
planiraju sredstva za sufinansiranje pla¢a radnika ove Ustanove u iznosu od 36.876,36 KM.

Stav predlagaca

Grad Zenica na ime kulture u Prijedlogu BudZeta za 2023. godinu planira sredstva u
ukupnom iznosu od 1.750.000,00 KM, i to po pozicijama kako slijedi:

- "Tekudi transferi za kulturu" u iznosu od 700.000,00 KM (a Sto je za 90.000,00 KM vise u
odnosu na Nacrt Budzeta),

- "Programi i projekti iz oblasti kulture" u iznosu od 40.000,00 KM (a Sto je za 10.000,00 KM
viSe u odnosu na Nacrt Budzeta),

- "Oprema i adaptacija domova iz oblasti kulture" u iznosu od 1.000.000,00 KM, kao i

- "Obnova kulturno-historijskog naslijeda" u iznosu od 10.000,00 KM.



Planirani iznos je za 1.030.000,00 KM, odnosno za 143% veéi od iznosa planiranog
Budzetom za 2022. godinu. Kao $to se vidi u 2023. godini Grad planira uloziti znatna sredstva za
adaptaciju krova objekta JU Bosanskog narodnog pozorista.

Napominjemo da je ¢lanom 11. Zakona o pripadnosti javnih prihoda u Federaciji BiH
(“Sluzbene novine FBiH” broj: 22/06, 43/08, 22/09, 35/14 i 94/15) propisano da se iz kantonalnog
budZeta finansira izmedu ostalog i kultura, a Grad ¢e i u narednom periodu, u skladu sa
moguénostima, nastojati da pomogne i podrzi rad ustanova iz oblasti kulture.

Istitemo da pored planiranih sredstava za ustanove iz oblasti kulture, Grad direktno pla¢a i
troSkove po osnovu potpisanog ugovora sa JP "Grijanje" d.0.0. Zenica o isporuci toplotne energije
za ove ustanove, a $to na godiSnjem nivou iznosi oko 135.000,00 KM.

21. JP "RTV Zenica" d.o.o. Zenica predlaze da se Prijedlogom BudzZeta, sredstva na poziciji
"Finansiranje dijela proizvodnje i emitovanje programa JP RTV Zenica" planiraju u iznosu od
660.000,00 KM, a na poziciji "Razvoj emisionog sistema JP RTV Zenica" u iznosu od 150.000,00 KM.

Stav predlagaca

Prijedlogom BudZeta za 2023. godinu za potrebe JP-a "RTV Zenica" d.o.0. Zenica na poziciji
"Finansiranje dijela proizvodnje i emitovanje programa JP RTV Zenica" planirana su sredstva u
iznosu od 380.000,00 KM i na poziciji "Razvoj emisionog sistema JP RTV Zenica" u iznosu od
50.000,00 KM, a sto je u skladu sa moguénostima budzeta.

Napominjemo da cjelokupno planirani iznos za ovo preduzeée bude transferisan tokom
godine, bez obzira na procenat ostvarenja prihoda, odnosno dinamiku punjenja budzeta.

22. Drustvo sa ograni¢enom odgovorno$éu Zeljezara "Zenica" Zenica - u stecaju trazilo je
obrazlozenje da |i su u okviru sredstava u iznosu od 2.000.000,00 KM, planiranih na ime
eksproprijacije, uklju¢ena i dva Sporazuma o naknadi zakljuena sa Gradom Zenica dana
02.12.2022. godine.

Stav predlagaca

Prema stavu resorne sluzbe — Sluzbe za imovinsko-pravne, geodetske poslove i katastar
nekretnina, prilikom planiranja rashoda na poziciji "Nabavka zemljista i drugih nekretnina
(eksproprijacije)" uzeti su u obzir i Sporazumi zakljuéeni sa drustvom Zeljezara "Zenica'" Zenica - u
stecaju.

23. UdruzZenje poslodavaca Zenica dostavili su primjedbu na planirana sredstva na poziciji
"Transferi privatnim preduzecima i preduzetnicima (sufinansiranje projekata, finansiranje obrta i
preduzetnistva)", te predlozili da se ista uveéaju za 200.000,00 KM.

Stav predlagaca

Predlagac prihvata navedeni prijedlog, tako da je Prijedlogom BudzZeta za 2023. godinu na
navedenoj poziciji planiran iznos od 300.000,00 KM.



24. Vije¢nik Namir Skaljo predloZio je da se planiraju sredstva u iznosu od 10.000,00 KM za
finansiranja potreba Gorske sluzbe spasavanja.

Stav predlagaca

Sluzba civilne zastite, kao resorna Sluzba, smatra "da se prijedlog ne moze prihvatiti jer je
Clanom 184. Zakona o zastiti i spasavanju ljudi i materijalnih dobara precizno definisano da Grad iz
sredstava ostvarenih po osnovu posebne naknade za zastitu od prirodnih i drugih nesrec¢a finansira
pripremanje, opremanje, finansiranje i obuku Gradskog Staba civilne zaStite, sluzbi zastite i
spasavanja, operativnog centra i jedinica civilne zastite koje organizuje Grad, te povjerenika civilne
zastite Grada, kao i troSkove koji nastanu tokom njihovog sudjelovanja u provodenju mjera zastite
i spasavanja po naredenju Gradskog Staba civilne zastite. |z naprijed navedenog jasno je da se
navedena sredstva ne koriste za finansiranje udruzenja gradana i nevladinih organizacija.
Postojeca pozicija "Tekudi transferi neprofitnim organizacijama - finansiranje rada DVD" je obaveza
Grada da pruza pomo¢ DVD za finansiranje poslova iz njihove nadleznosti, a posebno za
finansiranje dobrovoljnih vatrogasnih jedinica Sto je definisano ¢lanom 138. Zakona o zastiti od
poZara i vatrogastvu, kao i ¢lanom 4. Odluke o visini naknade za vatrogastvo. Za ovaj transfer
sredstva se osiguravaju iz namjenskih sredstava prikupljenih po osnovu naknade za vatrogastvo.

Napominjeno da je Grad Gorskoj sluzbi spasavanja ustupio na koristenje bez naknade dvije
prostorije u Vatrogasnom domu i bez obaveze pla¢anja troskova komunalnih usluga i potrosnje
elektricne energije. Takode, Grad po zahtjevu Gorske sluzbe spaSavanja osigurava vozila za
prijevoz pripadnika sluzbe i opreme za obuku, certificiranje i pokazne vjezbe, te pruza drugu
pomoc u skladu sa svojim mogucénostima".

25. UdruzZenje "DLAN" i servisni centar Zenica predlaZe da se Prijedlogom BudZetom za 2023.
godinu planira posebna budzetska pozicija za redovno finansiranje ovog Udruzenja.

Stav predlagaca

Stav resorne sluzbe - Sluzbe za socijalnu zastitu, stambene poslove i drustvene djelatnosti
je da se planirana sredstva za finansiranje rada udruZenja rasporeduju putem javnih poziva, kao i
finansiranjem programskih aktivnosti nevladinih organizacija/civilnih drustava po pojedina¢nim
zahtjevima, a na koje se moze prijaviti i ovo udruzenje.

26. Klub vijeénika BHI-KF, Naroda i pravde i Nezavisnog bloka, te predsjedavajuci gradskog
vijeéa Mirza Huseti¢ predlazu da se Prijedlogom BudZeta za 2023. godinu planira posebna
budZetska pozicija za finansiranje planinarskih i lovackih udruzenja u iznosu od 70.000,00 KM.

Stav predlagaca
Predlaga¢ prihvata navedeni prijedlog, te je u odnosu na Nacrt BudzZeta, Prijedlogom
Budzeta za 2023. godinu, u okviru Sluzbe za socijalnu zastitu, stambene poslove i drustvene

djelatnosti otvorena nova pozicija "Finansiranje planinarskih i lovackih udruzenja" u iznosu od
70.000,00 KM.

27. Ekolosko udruzenje EKO TVRTKOVAC dostavilo je sugestije na Nacrt BudzZeta za 2023.
godinu, i to u smislu da se u Prijedlog Budzeta planiraju sredstva namijenjena za izgradnju Eko
kuée na stadionu (Ravne) u Radinovi¢éima u iznosu od 30.000,00 KM i izgradnju akva parka sa eko
selom u Domu Puhovac u iznosu od 50.000,00 KM.

Stav predlagaca

Prema stavu savjetnika Gradonacelnika za komunalne djelatnosti i infrastrukturu "nije
moguce planirati izgradnju Eko kuce ili bilo kakvog slicnog objekta bez definisanja namjene
objekta, te kome ée objekat biti predat na upravljanje i odrzavanje. Grad Zenica finansira izgradnju
objekata od javnog interesa za sve gradane, uz jasan status namjene objekta i njegovog koristenja
u buduénosti, a to se rjeSava prije pokretanja procedura za gradnju, koje ukljuCuju i izradu
projekta, odnosno rjeSavanje imovinsko pravnih odnosa. Trenutno je u toku izgradnja Eko kuce na
lokalitetu Smetova, koja Ce biti predata na upravljanje i odrzavanje Savezu izvidaca grada Zenica i
taj objekat zadovoljava potrebe za objektima ove namjene u narednom periodu.

lzgradnja aqua parka je vezana za lokaciju na kojoj je mogucée organizovati pristup
dovoljnog broja korisnika, u urbanom podrucju, gdje je moguce izgraditi i druge pratece sadrzaje
koji ¢e omoguciti da investicija u izgradnju aqua parka bude samoodrziva. Lokalitet koji navodite ni
u kom slucaju nije pogodan za izgradnju aqua parka zbog udaljenosti za eventualne posjetioce i
zbog nedostatka drugih sadrzaja koji ¢e omoguditi samoodrzivost projekta, zatim isti nije
postojecom prostorno planskom dokumentacijom planiran da se gradi na predloZzenom lokalitetu,
te zbog velikih ulaganja u izgradnju infrastrukture neophodne za funkcionisanje aqua parka sa
nekoliko hiljada posjetilaca dnevno".

28. Klub vije¢nika BHI-KF, Naroda i pravde i Nezavisnog bloka predlazu da se Prijedlogom
Budzeta za 2023. godinu planiraju sredstva za troskove rada predsjednika mjesnih zajednica.

Stav predlagaca

Predlaga¢ prihvata navedeni prijedlog, te je u odnosu na Nacrt BudZeta, Prijedlogom
BudZeta za 2023. godinu u okviru Sluzbe za vodoprivredu, putnu infrastrukturu i mjesne zajednice
otvorena nova pozicija "Naknade troskova rada predstavnika MZ" u iznosu od 74.000,00 KM, uz
napomenu da je za realizaciju istih potrebna prethodna izmjena i dopuna Odluke o organizaciji
mjesne samouprave.

29. UdruzZenje privrednika Grada Zenica na Nacrt Budzeta Grada Zenica za 2023. godinu
dostavili su prijedloge za povedanje sredstava na budZetskim pozicijama i kreiranje novih
budzetskih pozicija u okviru Sluzbe za privredu, gradsku imovinu i upravljanje razvojem, i to:

- poveclanje sredstava na poziciji "lzgradnja, rekonstrukcija i investiciono odrzavanje
poslovnih zona (Zenica 1, Zenica-sjever, Zenica-jug)" za iznos od 500.000,00 KM;

- otvaranje nove pozicije "lzdvajanje sredstava na ime odrzavanja privrednih susreta i
medunarodnog privrednog sajma u Gradu Zenica te podrzavanje privrede i naucno-
istrazivacCke institucije" u iznosu od 200.000,00 KM;

- povecanje sredstava za podrsku projektima Udruzenja privrednika i poduzetnika Grada
Zenica za iznos od 50.000,00 KM i

- otvaranje nove pozicije za subvencioniranje privrednih subjekata pri nabavci opreme
(masine, alati i softveri), te uredaja obnovljivih izvora energije i procesa energetske
efikasnosti u iznosu od 1.300.000,00 KM.

Stav predlagaca

Stav resorne Sluzbe za privredu, gradsku imovinu i upravljanje razvojem je slijededi:

- prema planiranim aktivnostima i radovima u poslovnim zonama za 2023. godinu na poziciji
"Izgradnja, rekonstrukcija i investiciono odrZavanje poslovnih zona (Zenica 1, Zenica-
sjever, Zenica-jug)" dovoljan je planirani iznos od 1.000.000,00 KM. Pored sredstava
planiranih Prijedlogom BudZeta, Sluzba ce pratiti i po mogucnosti iznaci dodatna sredstva
putem apliciranja na javne pozive visih nivoa vlasti i medunarodnih organizacija.

- Nacrtom i Prijedlogom Budzeta formirana je pozicija "Transfer neprofitnim organizacijama
— udruzenja" na kojoj je planiran iznos od 30.000,00 KM, a u cilju podrske implementaciji
projekata udruzenja koja djeluje u oblasti privrede i poljoprivrede.

- predlagac je na prijedlog Udruzenja poslodavaca Zenica ve¢ uvecao budzetsku poziciju
"Transferi privatnim preduzec¢ima i preduzetnicima (sufinansiranje projekata, finansiranje
obrta i preduzetnistva)" sa iznosa od 100.000,00 KM na iznos od 300.000,00 KM, a sto je
prvobitno bio i zahtjev Sluzbe.

30. Na Nacrt BudZeta za 2023. godinu BZK "Preporod" Zenica dostavilo je primjedbu da se u
Prijedlogu BudzZeta izdvoji posebna budzZetska pozicija za finansiranje ovog drustva.

Stav predlagaca

Stav resorne sluzbe - Sluzbe za socijalnu zastitu, stambene poslove i drustvene djelatnosti
je da su u okviru njihovog organizacionog koda planirana sredstva za finansiranje nacionalnih
udruZenja, udruZenja nacionalnih manjina i kulturno umjetnickih drustava, te bi izdvajanjem samo
jednog nacionalnog drustva u budZetu, ostala nacionalna drustva doveli u diskriminirajuci polozaj.
Napominjemo da su Prijedlogom BudZeta za 2023. godinu, sredstva na ovoj poziciji uvecana u
odnosu na Nacrt Budzeta, za 15.000,00 KM.

31. NK "Nemila" Nemila na Nacrt BudZeta za 2023. godinu dostavio je primjedbu da se u
Prijedlogu BudZeta planiraju sredstva na ime odrzavanja stadiona NK "Nemila".

Stav predlagaca

Shodno prijedlogu resorne sluzbe - Sluzbe za socijalnu zastitu, stambene poslove i
drustvene djelatnosti moguce je u okviru sredstava planiranih na poziciji "Transferi za sport" —
interventna sredstva, po provedenom javnom pozivu i zahtjevu NK "Nemila", izdvojiti sredstva i za
OvU namjenu.

32. Na Nacrt Budieta za 2023. godinu primjedbu su dostavili NK "Celik", ¢lan uprave Robert
Jonji¢ i generalni direktor Emir Cerim, te vijeénici Almir Babaji¢, Emina Tufekdi¢, Elmir Duvnjak i
Namir Skaljo, i to da se u Prijedlogu Budieta otvori nova pozicija "lzmirenje obaveza prema

Sporazumu o medusobnoj saradnji s NK Celik - transfer sredstava od zakupnina poslovnih prostora
u Bilinom polju" u iznosu od 701.382,45 KM.

Takode, NK "Celik" je dostavio prijedlog da se doradi ¢lan 40. Nacrta Odluke o izvriavanju
BudZeta Grada Zenica za 2023. godinu, kojim bi se uredio nacin pla¢anja sredstava od zakupnina
poslovnih prostora u Bilinom polju.

Stav predlagaca

Gradsko vijece Zenica je na 7. sjednici odrzanoj dana 22.02.2021. godine donijelo Zakljucak,
broj: 01-45-3665/21 od 22.02.2021. godine, o stavljanju van snage Zaklju¢ka, broj: 01-45-17039/20
od 20.08.2020. godine, a kojim je bilo odlu¢eno da poslovni prostori u sklopu Stadiona “Bilino
polje” ostaju na upravljanje Gradskoj upravi, s tim da se sredstva od iznajmljivanja navedenih
poslovnih prostora preusmjeravaju NK “Celik” Zenica od 01.01.2021. godine. Takode, istim je
odluéeno da ¢e Grad Zenica svoju finansijsku podriku NK “Celik” pruZati u skladu sa zakonom,
aktima Gradskog vijeca i Gradonacelnika, te nadleznih tijela uprave, kojima se ureduje finansiranje
sporta, uvazavajuci finansijske mogucénosti i nadleznosti Grada kao jedinice lokalne samouprave.

RjeSavajuc¢i po tuibi NK “Celik” protiv Grada Zenica, radi isplate duga po osnhovu
neispunjavanja obaveza iz ¢lana 2. alineja 3. Sporazuma o saradnji, Opcinski sud u Zenici donio je
Presudu, broj: 43 0 Ps 198301 21 Ps 02.11.2022. godine, kojom je utvrdio da se tuzbeni zahtjev NK
“Celik” temelji na nistavoj odredbi i isti odbio kao neosnovan, obzirom da je gore navedena
odredba Sporazuma, suprotna odredbama Zakona o budzetima u Federaciji BiH.

Napominjemo, da su Prijedlogom BudZeta Grada Zenica za 2023. godinu planirana sredstva
na poziciji "Tekuci transferi za sport" u iznosu od 950.000,00 KM, odnosno za 200.000,00 KM vise u
odnosu na Nacrt BudzZeta. Naime, ova sredstva predvidena su za sve sportske klubove, pa i za NK
"Celik", a ista se realizuju kroz javni poziv svim sportskim klubovima i organizacijama koji se
prijave.

Na kraju isticemo da je na Nacrt BudZeta Grada Zenica za 2023. godinu, kako se vidi iz ovog
materijala, dostavljen veci broj primjedbi, prijedloga i sugestija od strane vijeénika, politickih
stranaka, javnih ustanova, javnih preduzeca i udruzenja od kojih je predlaga¢, a u skladu sa
mogucénostima, pojedine prihvatio i ugradio u Prijedlog BudZeta za 2023. godinu.

Na Nacrt Odluke o izvrSavanju BudzZeta za 2023. godinu dostavljen je jedan prijedlog koji
nije mogao biti prihvacen, jer se istim predlaze nacin realizacije sredstava koja nisu planirana u
Prijedlogu BudZeta Grada Zenica za 2023. godinu.

SLUZBA ZA FINANSIJE

